
				এই পাতাটির মুদ্রণ সংশোধন করা প্রয়োজন। 
থেকে রোজ পড়ব। আপনি কি যাকে ভালবাসেন তারাই খুব ভাল? আমিও তো ভাল হয়ে যাব।
রাণু। আপনি কি করে জানতে পারলেন আমি আপনাকে গম্ভীর বুঝতে পারি না। আপনার উপাসনার সময় আমার আপনাকে খুব ভাল লাগত। আপনি আপনার ঠাকুরের যে কাজ করেন আমিও সেই সব করব। আমিত আগেই বলেছি। আমিও আপনাকে সাহায্য করব। তখন আপনাকে বেশী কাজ করতে হবেনা। আমি বেশীর ভাগ কাজ করে দেব। তখন আমি বেশী ভাল হব তাই ঠাকুরের পূজোও বেশী ভাল হবে। তখন বেশ। আমি আর আপনার ওপর রাগ করব না। ভাল হব কিনা তাই আর বৃহস্পতি বারে থেকে পশুপতির কাছে গান শিখব। হ্যা। পশুপতি বলেছে। আপনাকে আমি চুমু দিচ্চি। আপনার কাছে যেতে খুব ইচ্ছে করে। ভাবি। [শ্ৰাবণ ১৩২৫]
রাণু।
আপনি বেশী করে থাকেন। কেমন। লক্ষী হবেন।
রাণু।
१0
{ অগাস্ট ১৯১৮}
প্রিয় রবিদাদা,
আপনার চিঠি পেয়ে খুব খুসী হয়েছি। আপনি বেশ সুন্দর চিঠি লেখেন। আর আপনি এবার বেশ সুন্দর কাগচে আর খামে চিঠি দিয়েছেন

